
Kev Pab Kho Cancer Hauv Lub Mis thiab Ntawm Ncauj Tsev Me Nyuam (BCCTP)

BCCTP tej zaum yuav muab tau Medi-Cal rau cov neeg tau nyiaj tsawg uas nyob hauv California thiab 
mob cancer hauv lub mis thiab/los yog ntawm ncauj tsev me nyuam. 

Yog hais tias tau tsis pom zoo muab Medi-Cal rau koj los yog koj tsis tsim nyog tau Medi-Cal ntxiv lawm 
los hauv koj lub nras (county) thiab koj mob cancer hauv lub mis thiab/los yog ntawm ncauj tsev me 
nyuam, qhia rau koj Tus Neeg Saib Xyuas Txog Kev Tsim Nyog (Eligibility Worker) (EW) hauv lub nras.  Koj 
tus EW yuav xa tau koj mus rau tom BCCTP.

Ib Tug Kws Tshwj Xeeb Saib Xyuas Txog Kev Tsim Nyog (Eligibility Specialist) (ES) hauv BCCTP yuav hu los 
yog sau ntawv tuaj rau koj nug kom muab cov lus qhia ntxiv. Cov lus qhia uas thov txog ntawd yuav pab 
peb xyuas seb koj puas tsim nyog rau qhov kev pab cuam. Tej zaum koj yuav tsim nyog rau Medi-Cal los 
ntawm BCCTP yog hais tias koj yog ib tug poj niam thiab muaj cov uas yuav tsum muaj nram qab no:

 • Tau mus tshuaj xyuas thiab pom tias yuav tau mus kho qhov muaj cancer hauv lub mis thiab/
los yog ntawm ncauj tsev me nyuam, rov qab mus kho cancer, los yog raug mob/muaj mob 
ntawm lub ncauj tsev me nyuam uas yuav pib mob cancer los ntawm Every Woman Counts 
(EWC) los yog Family Planning, Access, Care and Treatment (FamPACT) qhov chaw muab kev 
pab; thiab

 • Yog ib tug neeg nyob hauv California; thiab
 • Muaj hnub nyoog qis dua 65 xyoos; thiab
 • Yog neeg xam xaj hauv Teb Chaws Mes Kas los yog muaj ntawv tuaj nyob teb chaws no 

(immigration status) tsim nyog; thiab 
 • Tsis muaj lwm qhov kev tuav pov hwm them nqi kho mob suav nrog rau kev pab cuam kho tau 

txhua yam uas tsis muaj kev sib koom them tus nqi (full-scope no share-of-cost) Medi-Cal, los 
yog Medicare; thiab

 • Tsev neeg cov nyiaj hli ua ntej rho se tawm, thaum lub sij hawm tshuaj xyuas thiab ntsuam 
xyuas seb tus mob yog dab tsi (diagnosis), nws nyob rau ntawm los yog qis tshaj 200 feem pua 
ntawm tsoom fwv qhov ntsuam nyiaj tau los rau cov uas tseem txom nyem (federal poverty 
level).

Yog hais tias koj mus soj ntsuam seb puas mob cancer hauv lub mis thiab/los yog ntawm ncauj tsev 
me nyuam los ntawm ib qho chaw muab kev pab uas tsis yog nrog EWC los yog FamPACT, tseem yuav 
xa tau koj mus rau BCCTP.  Koj tus neeg ua hauj lwm hauv BCCTP yuav pab koj nrhiav EWC los yog 
FamPACT ib qho chaw muab kev pab uas yuav qhia tau (confirm) koj qhov kev ntsuam xyuas seb koj 
mob dab tsi.  

Txawm yog tias koj tsis muaj tag nrho cov uas yuav tsum tau muaj saud los, tej zaum koj tseem yuav tau 
BCCTP los ntawm ib qho BCCTP uas yog Xeev pab nyiaj.  Qhov BCCTP uas yog Xeev pab nyiaj yuav pab 
tau koj txog 18 lub hlis rau kev mob cancer hauv lub mis los yog txog 24 lub hlis rau kev mob cancer 
ntawm lub ncauj tsev me nyuam. Qhov BCCTP uas yog Xeev pab nyiaj muaj rau cov txiv neej thiab poj 
niam, tsis hais seb kev tuaj nyob teb chaws no yog li cas.

Yog xav paub ntxiv los yog muaj lus nug txog BCCTP, hu rau 1-800-824-0088

